
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

DEMOGRAFIK O‘ZGARISHLAR  .................................................................................................................... 16-20 

КОММЕРЧЕСКИХ БАНКОВ .........................................................................................................................  46-52 

МАҲМУДХЎЖА  БЕҲБУДИЙ МИЛЛИЙ-МАЪНАВИЙ ҚАРАШЛАРИНИНГ ИЖТИМОИЙ 

Kirish. Anʼanaviy ravishda sheʼriy bezak sifatida qabul qilingan metafora kognitiv 

tilshunoslik sohasida chuqur ahamiyat kasb etadi. Ushbu maqola kognitiv tilshunoslikning 

asosiy qoidalarini va kognitiv jarayonlarning metaforalar va lingvistik iboralarni 

shakllantirishdagi asosiy rolini oʻrganadi. 

Asrlar davomida metafora turli xil tadqiqotlar mavzusi boʻlib kelgan. Metaforalarning 

tabiati Aristotel davridan buyon qizgʻin munozaralarga sabab boʻlgan. Aristotel fikriga koʻra 

metaforalar bir narsaning nomini boshqa bir narsaga qoʻyilishi, shu narsaga nisbatan roʻy 

beradigan hodisa yoki harakat sifatida taqdim etiladi: oʻzgartirilgan atamaning qoʻllanilishi bir 

turning xususiyati boshqasiga oʻtishi bilan izohlanadi [3; 1447]. 

Nom begona narsaga qoʻyilgandan soʻng, u nimanidir yaqqol ifodalashi kerak, aks holda 

tushunish qiyin. Aristotelning fikricha metaforalar yaratishning toʻrt xil imkoniyati bor va ular 

quyidagilar: jinsdan turga, turdan jinsga, turdan turga; va oʻxshashlik yoki mutanosiblik 

boʻyicha; bunda oʻxshashlik aniq koʻrinishi kerak. “Nevertheless, the virtues of metaphor include 

clarity, warmth, facility,appropriatenessandelegance, and finally “metaphor sets the scene before 

oureyes” [3; 1410b]. 

Asrlar davomida metaforalarga boʻlgan qiziqish bir oz sekinlashdi.Chunki olimlar 

metafolarni shunchaki bir jism, hodisa yoki voqelikni boshqacha nom bilan tasvirlash deb 

hisoblab kelishgan.Biroq, 20-asrga kelib Chomskiy koʻpchilikning eʼtiborini tilshunoslikka 

qaratadi. U oʻzining ”Til va aql” asarida, tilshunoslikni kognitiv psixologiyaning bir tarmogʻi 

ekanligini taʼkidlaydi: ”I think there is more of a healthy ferment in cognitive psychology –and 

in the particular branch of cognitive psychology known as linguistics – than there has been for 

many years…if we are ever to understand how language is used or acquired, then we must 

abstract for separate and independent study a cognitive system, a system of knowledge and 

belief.“ [3; 4]. 

Chomskiyning eʼtirof etishicha, “biz bugungi kunda Dekartdan uch asr oldin boʻlgani 

kabi, insonga innovatsion, ragʻbatlantiruvchi nazoratdan holi, shuningdek, toʻgʻri va izchil 

gapirishga nima imkon berishini tushunishdan uzoqmiz” [6; 13]. Kognitiv tilshunoslik chuqur 

tuzilish va oʻzgarishlar oʻrniga, tushunchalar nuqtai nazaridan tilga eʼtibor qaratadi va u 

metafora tabiati haqida tushuntirish berishi mumkin boʻlgan oʻzaro bogʻliq elementlarga ega 

boʻlgan maʼno va tarmoqni ochishga qiziqadi. Kognitiv tilshunoslik uchun metaforalarni tabiiy 

til tarkibiga kiritish gʻoyasi keng maʼqullangan boʻlib, shu tariqa metaforalarning ildizlarini 

oddiy, aniq soʻzlarga murojaat qilgan holda izlash lozim boʻladi. 

Sossyur fikricha, metaforik tasnif qanday boʻlishidan qatʼi nazar, oʻz qadr-qimmatiga ega 

boʻlishi kerak edi. Brugman Rosch va Kay va MakDaniel har bir soʻz kichik bir tadqiqot sifatida, 

inson bilan bogʻliq voqeliklarni tasniflashda sozlarni toifalarga boʻlib chiqish muhimligini 

taʼkidlashdi . 

Shunga qaramay, metaforalarni tahlil qilish orqali ular bizning kundalik jismoniy 

tajribamizga asoslanganligi va ular Gʻarb anʼanalarida (“Metafora — qisqartirilgan oʻxshatish”) 

ildiz otgan oʻxshatishlarga unchalik yaqin emasligi ayon boʻldi. 

Metaforalarni oʻrganayotganda madaniy stereotiplarni hisobga olish kerak, masalan, 

eskimos tilidagi “qorli” metafora har qanday Afrika tilidagidan farqli assotsiatsiyalarni keltirib 

chiqaradi. Boshqa tomondan, diaxronik nuqtai nazardan qaraganda, oʻnlab yillar yoki asrlar 

ilgarigi metaforalar ham oʻzgargan boʻlishi mumkin va muhim yoki osonlik bilan kuzatilgan 

oʻxshashliklar unutilishi mumkin. 

Mavhum obyektlar koʻpincha metafora, yaʼni, konkret kategoriyalar yordamida aniqroq 

ifodalanadi [3; 6]. Binobarin, metaforalar voqelikni tasvirlamaydi, lekin ular notanish 

elementlarni bizga koʻproq tanish boʻlganlari bilan ifodalaydi va shu bilan bizning atrofimizdagi 

dunyoni qanday koʻrishimizni qisman ochib beradi. 

Kognitiv tilshunoslikning anʼanaviy tilshunoslikdan farqi shundaki, u til, fikr va tajriba 

oʻrtasidagi munosabatni taʼkidlab, tubdan farq qiladi. Til shunchaki voqelikni aks ettiradi degan 

fikrdan voz kechib, insonning dunyo haqidagi konseptual tushunchalarini qanday aks ettirishi 

va shakllantirishiga eʼtibor qaratadi. 

1960-70-yillardan boshlab faylasuflar va tilshunoslar metaforaga ijobiy qiziqish bildira 

boshladilar. Blek metaforalarning oʻziga xos, mohiyatan nopropozitsiyaviy maʼnosi yoki 

kognitiv ahamiyati borligini qatʼiy ravishda taʼkidladi. Masalan, oy nuri va shirin uyqu. Ularning 

koʻpchiligi metaforalarning soʻzma-soʻz absurdligi jumlaga yangi semantik maʼno beradigan 

“metaforik burilish” (Beardsley) ni keltirib chiqarishini taklif qildi. Baʼzilar, Berdsli kabi, 

“burilish” metaforik iboraning oddiy konnotatsiyasini uning denotatsiyasiga aylantirishni taklif 

qildi. Vaynrayx va Levin kabi boshqalar, u iboraning leksik yozuvidagi tanlash cheklovlari va 

semantik belgilarni oʻzgartiradi, deb taʼkidladilar (yaʼni, ibora qanday turdagi obyektlarga 

qoʻllanilishi va qanday boshqa iboralar bilan birlashishi mumkinligi spetsifikatsiyasi). Bu 

nazariyalar metaforalarga jiddiy yondashuvning isbotidir. Shu bilan birga barcha metaforalar 

ham tom maʼnoda yolgʻon yoki absurd emas (masalan, Koen): oʻylab koʻring, 

“No man is an island”. 

“Anchorage is a cold city”. 

Shunday qilib, bunday holatlar muqobil mexanizmga muhtoj boʻlib, ularning maʼnosini 

“burish” mumkin. Asosiysi, bu nazariyalarning barchasi “burilish” faqat qaysidir maʼnoda uning 

bir qismi boʻlgan xususiyatlarga taʼsir qilishi mumkinligini taxmin qildi. 

Biz metaforalarning tarixiy hisobi allaqachon kognitiv talqinni qamrab olganligini 

koʻrishimiz mumkin, chunki soʻnggi 50 yillik tadqiqotlar metaforalarga nisbatan zamonaviy 

yondashuvni namoyon qilgan.Keling, soʻnggi talqinlarni koʻrib chiqaylik. Moran fikriga koʻra, 

poetika, ritorika, estetika, gnoseologiya, aql falsafasi va kognitiv tadqiqotlardagi metafora bilan 

bogʻliq masalalarni bir-biridan butunlay ajratib boʻlmaydi. 

Kognitiv tilshunoslar metaforaning oʻrni inson tilining markazida ekanligini taʼkidlab 

kelishgan (Evans va Green). Asosiy gʻoya shundan iboratki, metafora (metaforik iboralar) 

bizning hayotiy tajribamizga asoslanadi va ularni sinxron ramkada tahlil qilish uchun zamin 

yaratadi. 

Mittelberg [19; 34] Dirven, Wolf, Poltzenhagenga asoslanib taʼkidlaganidek, metaforalar 

madaniyatlarimizda mustahkam oʻrnashgan tasvirlar, his-tuygʻular, qadriyatlar, fikrlash 

shakllari va boshqalarni tashiydi; Kovechesh [12; 5] ham bu fikrni qoʻllab-quvvatlaydi. 

Biz bu yerda faqat Rikoerning kognitiv tushunchalarga taalluqli piktogrammalarga 

(biror narsani ifodalovchi) asoslangan metafora nazariyasini eslatib oʻtmoqchimiz va u 

Vitgenshteynning taklifini , yaʼni ikkita domenning oʻxshashligini “qanday koʻrsa” shunday 

talqin qilishni qabul qiladi. Lakoff va Jonson ham barcha konseptlarning oʻz lugʻaviy maʼnosi 

bor va ularning hech biri metafora boʻlishi mumkin emas, deb aytishadi; ammo eng chuqur 

maʼnoga ega boʻlgan “vaqt” konsepti ham bir nechta metafora orqali tushuniladi va asoslanadi, 

shuning uchun qisqacha aytganda, metafora tabiiy hodisadir [10; 247]. 

Kundalik tilda metafora keng tarqalgan boʻlib, biz haqiqatni qanday qabul qilishimizga 

taʼsir qiladi. Ular nafaqat lingvistik iboralarni shakllantiradi, balki bizning fikrlash 

jarayonimizni ham boshqaradi, turli konseptlarni tushunishimizni belgilab beradi. 

Tarjimada madaniy farqlar metaforik iboralarda namoyon boʻlib, tarixiy taraqqiyot va 

qadriyatlarni aks ettiradi. Madaniy metaforalarni tushunish turli qarashlar va ijtimoiy 

qarashlarning nozik tomonlari haqida tushuncha beradi.Masalan, uning qoʻli gul. Oʻzbek xalqiga 

xos boʻlgan bu metafora biror bir kontekstda kelganda ham, oʻzbek oʻquvchisi mahoratli bir 

inson haqida soʻz borayotganini darhol fahmlaydi. Ammo mazkur metafora ingliz tiliga soʻzma-

soʻz tarjima qilinsa, oʻquvchi voqelikni fantastik jihatdan talqin qila boshlashi mumkin. Shuning 

uchun metafolar tarjima qilinayotganda oʻquvchiga xos muhit, mentalitet, madaniyat va boshqa 

jihatlar inobatga olinishi kerak va “He has skilfull fingers” tarzida muqobil variant berish 

mumkin. 

“The politiciansʼ promises were empty vessels”. – “Siyosatchilarning bergan vaʼdalari 

aravani quruq olib qochish bilan teng edi.” 

Bunda xalqlarning geografik joylashuvi va ijtimoiy hayotidagi obyektlar namoyon 

boʻladi. Bu yerdagi qisman muvofiqlik shundaki, arava hamda kema turli xil transport vositalari 

ammo ularning ikkalasi ham boʻsh va bu, tinglovchiga vaziyatga qanday baho berish lozimligiga 

ishora qiladi. 

Bundan tashqari, sheʼrlar yoki ularning butun bir bandi toʻliq metaforik ifodada berilishi 

mumkin. Masalan Shekspirning quyidagi jumlalari, 

All the worldʼs a stage, 

And all the men and women merely players; 

They have their exits and their entrances, 

And one man in his time plays many parts, 

His acts being seven ages. 

Agar bu misralar kognitiv jihatdan talqin qilinadigan boʻlsa, sahna bu dunyo, insonlar 

maʼlum bir rolni oʻynovchi artistlar, kirish va chiqish bular, tugʻilish va oʻlimni tasvirlagan. 

Metaforalar nafaqat tilshunoslik va adabiyotda, balki, psixologiya, sanoat va reklama, 

hatto siyosatda ham namoyon boʻladi. Metaforalarni anglab olish va tahlil qilish muloqot 

strategiyalarini kuchaytiradi, tadqiqotni osonlashtiradi, yashirin ochib beradi. 

Xulosa. Kognitiv tilshunoslikning bir obyekti sifati orqali ochiladigan metaforalar oddiy 

til vositalaridan ustun turadi, inson idrokining nozik tomonlariga oyna boʻlib xizmat qiladi va 

bizning hislarimiz, fikrlarimiz va tilimiz shakllanishiga oʻz hissasini qoʻshadi. Chunki 

metaforalar til boyliklari orasida eng jozibadori va qiziqarlisidir. 

